
ANTECEDENTES

1.- En data 10 de xufio de 2013 tivo entrada no Consello Econdmico e
Social de Galicia (CES) oficio do presidente da Xunta de Galicia remitindo,
para o seu preceptivo ditame polo tramite de urxencia, o anteproxecto de lei
do Emprendemento e da Competitividade Economica de Galicia.

Este organismo resulta competente para o ditame deste anteproxecto de lei
en virtude das funcions recollidas no artigo 5 da sua lei de creacion (lei
6/1995, de 28 de xufio). O devandito artigo establece entre as suas funcions a
de emitir ditames de caracter perceptivo ou facultativo, atopandose entre os
primeiros aqueles que versen sobre “Anteproxectos de lei e proxectos de
decretos lexislativos e plans xerais ou sectoriais que regulen materias socio-
economicas directamente vinculadas ao desenvolvemento economico e social
de Galicia. (...)”

2.- O texto do borrador foi remitido, en data de 12 de xufio, ao presidente
e aos membros da Comision Sectorial n® 1: Economia, emprego e sectores
produtivos, competente por razon da materia, para a elaboracion da corres-
pondente proposta de ditame, co fin de iniciar os traballos de reflexion sobre
a devandita proposta. Asi mesmo, tal como establece o Regulamento de
Réxime Interno do CES, deuse conta 4 Comision Permanente da entrada de
solicitude de ditame.

3.- O anteproxecto a ditaminar ven acompafiado dos seguintes informes:
Memoria xustificativa e de analise de impacto normativo; Memoria econémi-
co-financeira; Informe da Asesoria Xuridica Xeral; Informe da Direccion
Xeral de Funcidon Publica; Informe da Direccion Xeral de Avaliacion e
Reforma Administrativa; Informe da Secretaria Xeral Técnica e do
Patrimonio; e do Informe da Secretaria Xeral de Igualdade.

4.- A Comisidn Sectorial, na sua sesion 7/13, de data 4 de xullo, acorda
aprobar a proposta de ditame e remitea & Presidencia do Consello para a sua
tramitacion.

5.- A presidenta do CES, de acordo coa Comisién Permanente do organis-
mo, convoca o Pleno do Consello, que na sua sesion 3/13, do 11 de xullo, e
tras cofiecer o texto remitido, acorda aprobar o seguinte

DITAME

sobre o anteproxecto de lei do emprendemento e da competitividade
economica de Galicia.

ESTRUTURA E CONTIDO

O presente anteproxecto de lei ten por obxecto a definicion dun marco nor-
mativo especifico que incentive a creacion e implantacion de empresas € o
seu posterior desenvolvemento. Asi mesmo, pon en valor e regula a activida-
de da persoa investidora particular en proxectos de emprendemento.

Tamén constitiie o obxecto desta lei a regulacion do réxime xuridico e dos
instrumentos de intervencion administrativa aplicables a instalacion e apertu-
ra de establecementos e ao exercicio de actividades econdmicas ¢ a regula-
cion do réxime de comunicacion previa administrativa para o exercicio de
actividades e a realizacion de actos de uso do solo e do subsolo.

Na propia exposicion de motivos indicase que as propostas recollidas no
anteproxecto tefien en conta que o apoio ao emprendemento debe ser integral,
¢ dicir, tendo en conta a fase na que unha actividade emprendedora se atopa.
Indica ademais que os instrumentos propostos tefien un caracter multidiscipli-
nar (formacion, asesoramento, estudos de viabilidade, financiamento, etc.)

O anteproxecto de lei consta de 56 artigos, agrupados a sia vez en tres titu-
los, referidos ao obxecto da lei, 4s medidas para estimular o emprendemento
e a actividade emprendedora e 4 regulacion integrada do exercicio de activi-
dades. Asemade, contén duas disposicidons transitorias, duas disposicions
derrogatorias e oito disposicions finais, mais un anexo.

CONSIDERACIONS XERAIS

e Unha vez mais, o CES ten que reiterarse en que o recurso ao tramite do
ditame pola via de urxencia deberia xustificarse suficientemente polo érgano
remisor do anteproxecto. Téfiase en conta que a premura de prazos que esta
via impodn limita seriamente as posibilidades de analise, proposta de conside-
racions e debate das mesmas, de maneira que, en definitiva, supén unha
merma da calidade agardable do ditame. Neste caso, o proxecto de lei vense
tramitando dende moito tempo atras, incorpora previsions econdmicas reco-
llidas nos orzamentos da comunidade autoénoma para 2013 e, sen embargo, na
sua Disposicion derradeira (sic) oitava prevé unha vacatio legis de tres meses.

* O CES tivo ocasion de pronunciarse en diferentes informes e ditames
sobre a necesidade de regular un marco propicio para o emprendemento, polo
que non ten dubidas sobre a oportunidade de regular unha materia tan impor-
tante como esta na nosa Comunidade Auténoma. Por tal motivo, entende que
0 que se regule no anteproxecto teria que incidir na realidade de Galicia.

Segundo os datos do Directorio Central de Empresas, o nimero de empre-
sas con actividade en Galicia ascende no ano 2011 a 206.426 empresas (ulti-
mo dato publicado polo IGE), cifra moi importante para un pais que conta
con pouco mais dun millén de persoas ocupadas (1.083,0 miles de persoas en
2011 e 1.039,4 miles de ocupados no ultimo ano).

Neste senso, o principal problema non radica no nimero de empresas ou
unidades de negocio que desenvolven a stia actividade en Galicia, senon en
que o seu tamafio ¢ moi reducido. Os datos estatisticos amosan que o 62%,
case 130.000 empresas, son autonomos sen empregados, isto €, empresas
individuais, o que reflicte as dificultades que tefien de crecer e de xerar
emprego. Ademais, compre salientar que outro 30 % das empresas tefien entre
1 e 5 persoas asalariadas e tan s6 0 0,2 % do total (412 empresas) tefien mais
de 100 empregos.

En Galicia, o emprego por conta propia, empresarios ou empresarias con
asalariados e sen asalariados, suman 223,7 miles de persoas, que son 0 21,5%

do total do emprego e que chega ao 26,3% tendo en conta s6 o sector priva-
do da economia.

Esta presenza dos empresarios ou empresarias, con ou sen asalariados, na
estrutura do emprego de Galicia estd por riba da media estatal, e esta, 4 sua
vez, moi por riba da media da Unidén Europea. Sirva como exemplo que en
Espana hai 2 millons de autonomos mentres que en Alemana, que nos dobra
en poboacién ocupada, hai 2,5 millons de persoas autonomas.

Por tal motivo, un dos obxectivos centrais dunha lei de apoio s iniciati-
vas empresariais teria que actuar sobre este punto: que facer para que se con-
soliden os proxectos empresariais, para conseguir que as empresas crezan €
se fagan mais competitivas.

e Mais al6 da figura da pequena e mediana empresa, botase de menos o
tratamento da importante a figura do empresario autonomo. Convén lembrar
que ao redor do noventa por cento dos emprendedores son autonomos, € que
a persoa fisica ¢ a forma predominante dentro das pemes. Tratase de empre-
sarios que optan ademais por manter esta forma empresarial durante os pri-
meiros anos da sua actividade. Por este motivo, sinalase que a futura norma
deberia atender en boa medida a este colectivo, piar fundamental do tecido
econdmico do noso pais.

* O CES considera que tanto o concepto de emprendedor como o de acti-
vidade emprendedora non aparecen convenientemente recollidos no antepro-
xecto. Esta afirmacion baséase fundamentalmente no feito de que tanto nun
como noutro caso aparecen indebidamente mezclados elementos de ambas
definicidns, o que inevitablemente xera confusion.

Neste senso, estimase que cando se define & persoa emprendedora deben
ser considerados unicamente elementos que concirnen ou afectan ao suxeito
(persoa fisica ou xuridica, autonomo, cooperativista, etc.), con remision
expresa, en canto as caracteristicas da actividade que aquel debe realizar aos
efectos previstos na norma, ao correspondente concepto de actividade
emprendedora. A mesma férmula caberia aplicar a definicion desta ultima.

A confusion que as veces se produce afecta non s6 as formulacions de

ambos os dous conceptos (artigos 3 e 5) senon tamén a outras disposicions do
articulado, tal e como sucede, entre outros, no artigo 4 cando di “Aos efectos
do presente titulo non se consideraran persoas emprendedoras: (...) e) As
actividades relacionadas coa actividade bancaria (...)”, sendo asi que a dita
exclusion afecta a actividade e non propiamente ao suxeito.

En definitiva, sendo os ditos conceptos un aspecto esencial da regulacion
que se proxecta, en torno ao que xira o conxunto das medidas previstas por
esta, resulta indispensable que aqueles sexan clarificados e convenientemen-
te deslindados no sentido anteriormente exposto. Noutro caso incorreriase
nunha evidente inseguridade xuridica que afectaria & aplicaciéon mesma da
norma e que, eventualmente, poderia ser a orixe de conflitos diversos.

Noutra orde de observacions, mais relativas tamén & configuracion das
sinaladas figuras, o CES estima necesario que se contemple dentro da activi-
dade emprendedora non s6 as actividades que se emprendan ex novo, como
parece dar a entender a norma, sendén tamén aquelas outras iniciativas que,
ainda que xa estan implantadas, sen embargo, abordan unha nova lifia de cre-
acion ou producion no marco de actividades propio do anteproxecto.

* Tendo en conta que o artigo 18 deste anteproxecto de Lei sinala que as
medidas de apoio a proxectos innovadores ou con proxeccion internacional
seran de aplicacion preferente, o CES considera que o seu contido deberia
estar incluido no obxecto da lei (artigo 1.- “Obxecto’). Asemade, no propio
obxecto da Lei deberia engadirse como obxectivo prioritario o apoio a pro-
xectos dirixidos a mellorar ou potenciar a producion e o consumo de produ-
tos elaborados na Comunidade Galega.

Asi mesmo, considérase que a prevision de medidas econdmicas de apoio
ao emprendemento de proxectos consideradas como de aplicacion preferen-
te, non deberia deixar sen apoio a proxectos doutros sectores.

* O CES quere resaltar que se deixan demasiadas materias a posteriores
desenvolvementos regulamentarios sen que se establezan prazos concretos
para levalos a cabo, o que poderia incidir negativamente no alcance da norma
e na sua aplicacion efectiva.

10

e En xeral, podese dicir que o ditaminado ¢ un anteproxecto de Lei sen
memoria econdmica que permita financiala. Segundo a4 “Memoria
Econdmico-financeira do anteproxecto de Lei de Emprendemento de Galicia
e de Liberalizacion da Actividade Econdmica” que acompafia ao anteproxec-
to obxecto de ditame, non se contemplan novas asignacions presupostarias en
2013, e non se especifican as contias respecto a anos posteriores, 0 que cons-

titie unha limitacion para a stia eficacia.

A lei prevé que se creara un fondo de capital risco cunha dotacion inicial
non inferior a 2 milléns de euros, cifra que resulta insuficiente.

* Tendo en conta que este anteproxecto ten un caracter global, recollendo
medidas cuxo desefio corresponde a diversas Consellerias e entidades do sec-
tor publico autondomico, como poden ser, por poier algins exemplos, a
Conselleria de Facenda (aplicacion de disposicions fiscais), a Conselleria de
Cultura, Educacion e Ordenacion Universitaria (adaptacion de curriculos for-
mativos ou fomento da cultura emprendedora) ou a Conselleria de Traballo e
Benestar (fomento do autoemprego), o CES considera que a actual redaccion
deberia indicar que ¢ a Conselleria competente en materia de economia quen
ten as competencias de coordinacion das distintas actuacidons propostas.

Por outra parte, o CES entende que ademais da propia actividade da
Administracion Xeral da Comunidade e entidades do sector publico autono-
mico, o texto da lei tamén deberia orientar a actividade administrativa das
Administracions Locais neste ambito do emprendemento, en coherencia coas
medidas de simplificacion administrativa reguladas no Titulo III.

e Neste enfoque, o conxunto das distintas medidas de aplicaciéon ao
emprendemento deberan articularse a través dun Plan Integral de Apoio a
Actividade Emprendedora no que se inclian todas as accions nesta materia
desenvolvidas polas distintas Administracions Publicas e entidades do sector
publico da Comunidade Autonoma de Galicia. En opinion do CES, este Plan
deberia contemplar, entre outros aspectos, as medidas concretas de apoio,
especialmente aquelas dirixidas a paliar a restricion do crédito que sofren as
empresas, 0 marco orzamentario necesario, os prazos de elaboracion e a defi-
nicion de indicadores para a stia avaliacion e seguimento a través do 6rgano
de participacién institucional que corresponda.

11

* Asemade, a xuizo do CES falta incorporar o concepto de responsabili-
dade social mais ala da igualdade de oportunidades.

* Finalmente, deberian incorporarse de forma especifica referencias a dis-
posicidns para facilitar a sucesion, o traspaso de empresas ou a superacion de
situacions de fracasos ou quebra de empresas, materias que son tratadas no
Plan de Accién sobre Emprendemento 2020 (Relanzar o espirito emprende-
dor en Europa).

12

CONSIDERACIONS PARTICULARES

Titulo da Lei.

O CES considera que a denominacion recollida no anteproxecto deberia
adecuarse ao seu obxecto, sinalado no Titulo I. O escaso contido de medidas
directamente relacionadas coa competitividade econdémica de Galicia non
xustifica a stia inclusion no titulo desta norma. Por outro lado, a inclusion do
slogan “GALICIA EMPRENDE” non ¢ propio do titulo dunha norma ou dis-
posicion legal como a que nos ocupa.

Exposicion de motivos.

O CES considera que para sustentar a motivacion desta Lei, a exposicion
de motivos deberia facer referencia fundamentalmente a fontes estatisticas
oficiais, sen menoscabo do reconiecemento da calidade de fontes alternativas.

Na exposicion de motivos deberia salientarse o caracter emprendedor da
comunidade galega, incluindose unha mencion especial ao valor que achega
o emprendemento ao conxunto da sociedade. A partir desta consideracion ini-
cial resultaria conveniente que dende as distintas Administracions Publicas se
potencie e facilite a iniciativa emprendedora.

O punto V da Exposicion de motivos menciona a reestruturacion € o
emprendemento colectivo, asi como o cooperativismo € a economia social
liderada pola Rede Eusumo. En opinion do CES esta medida ¢ demasiado
especifica como para recollerse na exposicion de motivos da lei. Na nosa opi-
nion, non deberia facerse referencia a redes especificas xa que iso obrigaria a
mencionar a totalidade das redes de referencia, que por outra parte poderian
modificar a suta denominacidén polo que non seria aconsellable incorporar
unha mencion tan concreta ao texto do Anteproxecto.

No concernente ao seu punto VI, o anteproxecto sinala que as propostas
deben manter un apoio integral ao emprendemento, establecendo varias fases.

13

Sen embargo, nestas non se contempla a fase de peche ou quebra, sucesion,
traspaso ou transmision, nin menciona tampouco o que ten que ver coa cultu-
ra emprendedora (que si se recolle no obxecto da lei) e a deteccion e desen-
volvemento de oportunidades.

No punto VII, ao referirse ao marco comunitario, seria conveniente unha
mencion ao Plan de Accion Europeo para o Emprendemento, enmarcado na
Estratexia 2020.

Noutra orde de observacidns, e tamén respecto ao ambito europeo, seria
oportuno incluir a referencia aos fondos estruturais comunitarios, por men-
cionar a orixe dos recursos que seguramente se utilizaran para o financiamen-
to dalgunhas das actividades e iniciativas de apoio que se propofien.

No punto X sindlase que o establecido na Lei se entende sen menoscabo
do disposto noutras normas en materia laboral, educativa, e sobre Colexios
profesionais. O CES considera que haberia que incluir nestas referencias a lei
17/2008, de 29 de decembro, de participacion institucional das organizacions
sindicais e empresariais mais representativas de Galicia, pois a norma proxec-
tada propdn a creacion dun novo organo de caracter asesor e de participacion
institucional.

Finalmente, o CES entende que a exposicion de motivos deberia incluir
unha alusion a que o anteproxecto de lei foi sometido ao preceptivo ditame
do Consello Economico e Social de Galicia, incorporando para tal mencion
un paragrafo final.

Titulo I. Obxecto da Lei
Artigo 1. Obxecto

Sen prexuizo do xa observado nas consideracions xerais acerca da materia
contemplada neste artigo, o CES entende que o obxecto que se define neste
artigo da Lei deberia centrarse mais no fomento da actividade emprendedora
e na creacion de emprego, € non tanto na definicion do marco normativo.

Titulo II. Medidas para estimular o emprendemento e a actividade

emprendedora
Capitulo 1. Disposicions Xerais (artigos 2 ao 5)

14

Artigo 4. Excepcions

No que & letra a) se refire, e tendo en conta que o colectivo de
Traballadores Autonomos Economicamente Dependentes pode considerarse
como un colectivo necesitado dunha especial proteccion, a xuizo do CES ¢
necesaria unha aclaracion en relacion 4 sua exclusion dado que non deixan de
ter a consideracion de autonomos no entanto non se incluiran no marco do
Estatuto dos Traballadores como unha relacion laboral de caracter especial.

No que atinxe ao apartado f), considérase que € necesario substituir a
expresion “dados de alta” co obxectivo de que exista unha concordancia co
establecido no artigo 5, apartados 2 e 4, que se refiren ao inicio da activida-
de emprendedora.

Capitulo II. Principios informadores da Lei
Artigo 6. Principios informadores

Coa finalidade de incorporar, visibilizar e impulsar as distintas formulas
da economia social € non s6 o “emprendemento de base cooperativa", o CES
propon unha nova redaccién do punto f) facendo referencia a outras formas
de economia social:

“...do emprendemento de base cooperativa e outras formulas da
Economia Social...”.

Capitulo III. Medidas de simplificacion administrativa
(artigos 7 a0 9)

O anteproxecto propon instrumentos pero non se concretan medidas en
materia de simplificacion e racionalizacion administrativa para todas aquelas
persoas que van emprender unha actividade empresarial. Entre outros, debe-
rian incorporarse ao texto algins criterios que contribuirian sen dubida a esta
mellora:

— Substituir, cando sexa conveniente, as autorizacions por declaracions
responsables ou comunicacions previas da persoa interesada.

— Reducir o namero de tramites e os seus prazos, evitando as peticions de

15

documentacion ao administrado cando esta xa obre en poder da
Administracion ou que se poida conseguir a través do intercambio de datos
con outras Administracions, sempre que no caso de datos de caracter persoal
se conte co consentimento da persoa interesada.

— Eliminar a duplicidade de controis e axilizar a emision de informes.

— Impulsar a tramitacion telematica dos procedementos administrativos e
fomentar o uso da administracion electronica entre cidadans.

— Simplificar os procesos para a posta en marcha dunha actividade, inte-
grando nun unico procedemento a través de xanela tnica as diferentes trami-
tacions asi como as solicitudes de medidas de apoio para a posta en marcha
da actividade.

— Utilizar unha linguaxe sinxela e clara para a cidadania en procedemen-
tos, comunicacions, instancias, solicitudes e en xeral en calquera documento
administrativo.

— Mellorar os procedementos administrativos de contratacién publica
mediante:

a)  Integracion con outros sistemas de informacion de contrata-
cion publica, eliminando duplicidades de plataformas / rexistros nas
distintas Administracions (sector publico autonomico, entidades
locais, universidades...). Consolidacion progresiva da informacion
relacionada coa actividade de contratacion publica nun unico sistema
de informacion corporativo (Plataforma de contratacioén publica de
Galicia).

b)  Creacién dun Rexistro Unico nos rexistros de entrada dos
Concellos e que estes se encargasen do envio de documentacion as
distintas administracions.

c¢)  Estandarizacion dos procesos de contratacion das Unidades
de Contratacion dos distintos departamentos e organismos.

d)  Garantir o acceso publico 4 informacion dos expedientes de
contratacion a través dunha unica plataforma dixital.

e)  Reducion progresiva do soporte papel. Implantacion da con-
tratacion electronica.

f) Reducion do tempo medio necesario para a tramitacion com-
pleta dos expedientes de contratacion. Fixacion de prazos maximos

16

para a tramitacion dos procedementos de contratacion.

g)  Regulacion da figura do expediente persoal cidadan dixital
(no que se inclia informacion, documentacion e tramites realizados
polos cidadans coas administracions, € ao que se poderia acceder a
medio do DNI dixital ou certificado dixital) ou cando menos a stia
mencion e posterior desenvolvemento regulamentario.

h)  Eliminacion da verificacion de poderes na fase de licitacion,
que s6 sera esixible para quen resulte adxudicatario.

— Facilitar o acceso das persoas emprendedoras & normativa vixente da
actividade a través dos soportes informaticos, asi como a toda a informacién
sobre os procedementos para o inicio, execucion e conclusion dunha activi-
dade emprendedora.

— Elaborar un indice estatistico de carga e simplificacion administrativa
para os emprendedores e as empresas, por parte do Instituto Galego de
Estatistica, en consonancia co formulado noutras comunidades autonomas
que permitan a comparabilidade con outros territorios e a avaliacion no tempo
da eficacia das medidas de simplificacion.

Artigos 7.- Puntos de Activacion Empresarial para persoas emprende-
doras e 8.- Unidade Galicia Emprende

Tendo en conta que o obxectivo da elaboracion de propostas ¢ unha redu-
cion progresiva de cargas administrativas soportadas, o CES considera que,
de cara a evitar duplicidades e/ou confusidon as persoas emprendedoras, os
puntos de activacion empresarial deberian integrarse na Unidade Galicia
Emprende.

A lei sinala que a sua labor sera a de informacion, asesoramento e avalia-
cion, polo que deberian especificarse os medios persoais € orzamentarios dos
que se dispora e non deixar para un desenvolvemento regulamentario poste-
rior o establecemento das sias condicidns, caracteristicas € composicion.

Capitulo IV. Medidas para facilitar o financiamento das persoas
emprendedoras (Artigos 10-13)

O CES considera necesario a eliminacion da esixencia de garantia provi-
sional para poder tomar parte nas licitacions. Asemade, no marco dos proce-
dementos especificos para a compensacion de débedas de natureza publica,
compre facer efectivo que as empresas poidan solicitar a compensacion das
débedas que mantefian coa Administracion cos créditos reconecidos por esta
ao seu favor por actos administrativos, xa tefian orixe tributaria ou non tribu-
taria.

Artigo 11. Investidor/a particular de apoio ao emprendemento.

A xuizo do CES non debera establecerse un minimo de investimento tan
elevado (50.000 €) para facilitar tamén que proxectos con menor investimen-
to poidan ter o apoio dun investidor particular.

Capitulo VI. Medidas no ambito educativo
Artigo 15. Politicas activas da Xunta de Galicia no eido educativo

Valorase positivamente a posta en marcha dun Plan de Emprendemento no
sistema Educativo, sen prexuizo de incorporarse a un plan de apoio integral
de conformidade co sinalado nas consideracions xerais.

Capitulo VII. Servizos de capacitacion previa e de consolidacion e cre-
cemento.
Artigo 16. Servizos de apoio

O CES considera que a redaccion proposta € restritiva e que o seu contido
deberia ampliarse facendo referencia tamén & consolidacion dos proxectos
empresariais. Isto favoreceria a creacion dun tecido empresarial solido que
permita &s distintas iniciativas ser mais competitivas e xerar emprego.

Seria conveniente a definicion dunha Plataforma do Emprendedor que
tefia como obxectivo agrupar en Rede toda a informacion que poida ser de
utilidade as persoas emprendedoras, € en concreto aquela relativa aos recur-
sos financeiros aos que poida acceder.

Capitulo VIII. Medidas de fomento de ambitos especificos do empren-
demento (artigos 17 e 18)

Artigo 18. Apoio a proxectos innovadores ou con proxeccion interna-
cional.

Con independencia do xa observado nas consideracions xerais en relacion
a este capitulo VIII, o CES considera que non existe concordancia entre o
titulo do capitulo e o contido dos artigos 17 e, especialmente, 18, dado que
non aparece ningunha medida de fomento dos &mbitos especificos.

A maiores, seria conveniente aclarar como se vai articular a cualificacion
de proxectos innovadores con outras xa existentes como a de IEBT's.

Capitulo IX. Consello Galego de Economia e Competitividade.
(artigos 19 ao 22)

A xuizo do CES, s6 ten sentido a creacion do Consello Galego de
Economia e Competitividade se acota os seus fins e funcions as propias do
emprendemento, por canto a meirande parte das funcidns previstas no ante-
proxecto poden ser desenvolvidas polo Consello Econémico e Social de
Galicia, ao estar xa contempladas na sua lei de creacion (Lei 6/1995, de 28 de
xufio), e polos tres Consellos cuxa supresion prevé o anteproxecto: Consello
Galego de Industria, Consello Galego de Mineria e Consello Galego de
Comercio, Consellos que entendemos deberian seguir desenvolvendo a sua
funcion.

Titulo ITI. Regulacion integrada do exercicio de actividades.
Capitulo 1. Supresion da licenza municipal de actividade e réxime de
comunicacion previa (artigos 23 ao 30)

Artigo 23. Supresion da licenza municipal de actividade

Considérase positiva a regulacion da comunicacion previa que ven a subs-
tituir con caracter xeral a licenza municipal de actividade, co fin de eliminar
trabas e obstaculos administrativos e burocraticos, que retarden ou impidan o

inicio de novas actividades.

Artigo 24. Comunicacion previa

O CES considera que ¢ necesaria unha nova redaccion deste artigo co
obxectivo de evitar redundancias, eliminar repeticions e tender cara unha
maior simplificacion administrativa.

A modo de exemplo, a letra a) do primeiro apartado deste artigo mencio-
na "...coa manifestacion expresa do cumprimento de todos os requisitos téc-
nicos ¢ administrativos", entendendo que deberia abondar coa declaracion
regulada na letra c).

Artigo 27. Modificacions das actividades

No seu numero 2 este precepto obriga a comunicar ao érgano competente
“calquera cambio relativo as condicions ou 4as caracteristicas da actividade ou
do establecemento”. En opinion do CES, debera concretarse que se entende
por “calquera cambio” por canto no seu apartado 3 xa se establece cando ¢

necesaria unha nova comunicacion (con cumprimento dos requisitos do art.°
24).

Capitulo I'V. Réxime sancionador.
Artigo 49. Infraccions graves

En coherencia co exposto na consideracion particular correspondente ao
artigo 27.- “Modificacions das actividades”, na nosa opinion ¢ excesivo con-
siderar como infraccion grave a falta de comunicacion dunha modificacion
cando is0 “non supon un risco grave para as persoas ou os bens”.

Disposicion derradeira (sic) primeira. Modificacion do texto refundido
das disposicions legais da Comunidade Autonoma de Galicia en materia de
tributos cedidos polo Estado, aprobado polo Decreto lexislativo 1/2011, do 28
de xullo.

O CES considera que os limites das deducions e reducions fiscais por
investimento deberian ser maiores de sorte que efectivamente se fomente o

20



Ditame sobre o anteproxecto de Lei do emprendemento de Galicia

investimento por parte das persoas emprendedoras. Neste senso, € en relacion
ao imposto de sucesions e doazons, os requisitos para poder aplicar as redu-
cions previstas limitan a sua aplicacion.

No que atinxe & obriga de que se conte como minimo con dias persoas
contratadas por conta allea a xornada completa, o CES entende que esta
medida deixa fora ao colectivo dos autbnomos, obviando que cando unha per-
soa se constitie como empresario individual, xa esta a crear o seu propio
posto de traballo.

Disposicion derradeira (sic) sexta. Habilitacion normativa.

O CES considera que deberian establecerse prazos concretos para o desen-
volvemento regulamentario concernente a todos os aspectos que regula esta
Lei.

Disposicion derradeira (sic) sétima. Lei de orzamentos.

A prevision de modificacion de calquera das disposicidons contidas nesta
Lei, ao traveso das leis de orzamentos xerais da Comunidade Autéonoma de
Galicia, ten dificil encaixe legal. Enténdese que deberian concretarse cales
disposicions poden ser modificadas mediante ese procedemento, limitandose
a aquelas que garden unha directa relacion cos ingresos ou gastos do sector
publico.

21



CONSELLO ECONOMICO E SOCIAL DE GALICIA

OUTRAS CONSIDERACIONS

O CES considera que o texto do anteproxecto deberia someterse a unha
correccion lingiiistica para subsanar diversos erros. Entre eles, débese sinalar
o frecuente uso das barras para resolver a linguaxe de xénero, opcion que a
propia Xunta de Galicia nas suas recomendacions oficiais aconsella exclusi-
vamente para redactar formularios. Igualmente, o anteproxecto incorpora oito
disposicions “derradeiras” que deberian denominarse disposicions finais,
para non contradicir a definicidon que do termo derradeira fai a Real Academia
Galega.

Santiago de Compostela, 11 de xullo de 2013 , ,

Ve eP
A PRESIDENTA O SECRETARIO XERAL

Asdo. Corina Porro Martinez Asdo.: Juan José Gallego Fouz

